
барқарорлиги, сирт фаоллиги, эриш қобилияти (айниқса, минерал мойларда) ва 

фракцион таркиби билан тавсифланади. Асосий мойларга қўшиладиган қўндирмалар 

мойларининг ишлаш хусусиятларини яхшилайди [1]. 

Мотор мойининг асосий параметрларига қўшимча равишда, мойлаш 

материалларини таснифлайдиган 50 дан ортиқ қўндирма хусусиятлари мавжуд. 

Қўндирмалар қуйидагиларга бўлинади: антиоксидант, коррозияга қарши, ҳаддан 

ташқари босим, ишқаланишга қарши, депрессор, кўпикка қарши. Ҳар бир автомобил 

эгаси автомобил қувват блоки учун мой танлаш зарурати билан дуч келади. Юқори 

сифатли мойлар вазифаси моторнинг ишончли ва узлуксиз равишда ишлашини 

таъминлашдан иборат [2].  

Бироқ мойловчи мойнинг ишлаш муддати ишлаб чиқарувчи томонидан 

аниқланганидек, мойни ишлатиш учун мўлжалланган машинага тўлиқ боғлиқ бўлади. 

Бундай ҳолда, мойловчи мойнинг сифати кўп жиҳатдан термик барқарорликка, термик-

оксидланиш барқарорлигига, қовушқоқлик ва мойлаш хусусиятларига боғлиқ бўлади. 

Ишлаб чиқарувчилар об ҳаво шароитини ҳисобга олган ҳолда мойлаш 

материалларини бир вақтнинг ўзида суюқ ва қуюқ қилиш учун иккита асосий вариантга 

эга. 

Биринчидан йилнинг турли вақтларида автомобил эгаларига қишки ва ёзги мой 

деб аталадиган турли хил қовушқоқликдаги суюқликлардан фойдаланиш тавсия этилади. 

Иккинчидан бозорда об-ҳаво шароитидан қатъи назар, бутун йил давомида 

фойдаланишга яроқли мойлар мавжуд. Мотор, трансмиссия, гидравлик ва саноат 

мойловчи мойларининг барча гуруҳлари учун асосий талаблар термик-оксидланиш 

барқарорлиги ва иссиқликка чидамлилик, коррозияга қарши хусусиятлар ва 

қовушқоқлик-температура хусусиятлари ҳисобланади. 

Автомобил узатиш мосламаларининг ўртача ишлайдиган мой ҳарорати 60 ... 90°C 

ни ташкил қилади, деб ишонилади. Бироқ, сўнгги йилларда узатиш блоклари умумий 

ўлчамларда сезиларли даражада камайди ва улар томонидан узатиладиган қувват ортди 

ва шунинг учун ҳароратга қараб трансмиссион блокларидаги мойнинг атроф-муҳит 

ҳавосининг иш ҳарорати 120 ... 150°C ва ҳатто 200°С дан юқори. Шунга қарамай, 

автомобилнинг нормал ишлаши пайтида мой ҳарорати 90°C дан ошмаслиги кераклигини 

ҳисобга олиш керак. 

Долзарблиги: Замонавий фармацевтика соҳасида олиб борилаётган илмий-

инновацион янгиликларнинг асосий қисми бир неча касалликларга бир вақтнинг ўзида 

комплекс таъсир этувчи дори воситаларини яратиш ҳамда уларнинг физик-кимёвий 

хоссаларини чуқур ўрганиш орқали фармацевтика ҳамда тиббиёт амалиётида кенг 

тадбиқ этиш масалаларига қаратилган. Биргина саратон касаллиги туфайли 2020 йил 10 

миллион дунё аҳолиси ҳаётни эрта тарк этди. Хусусан, юртимизда ушбу касалликка 

қарши курашаётганлар сони 2020 йил 32019 кишига етиб, шундан ўлим ҳолати 65% 

ташкил этмоқда. (The Global Cancer Observatory - All Rights Reserved - March, 2021.)  -

липой кислота (тиоктат кислота) – таркибида олтингугурт тутувчи [1], кучли 

антиоксидант хоссага эга, жигар ҳужайраларининг нормал фаолиятини таъминловчи [2], 

қондаги қанд миқдорини бир меёрда ушлаб турувчи, организм имунитетини 

барқарорлаштирувчи, шу билан бирга инсон организмида учровчи катаракта, глюкома 

касалликлари ҳамда саратон касаллигини даволашда тиббиёт амалиётида кенг 

қўлланувчи моддадир [3]. Тиоцин -липой кислотанинг рух ацетат тузи иштирокида 

олинган субстанциясининг шартли номи. Шунга кўра, саратон касаллигининг олдини 

олиш ҳамда даволаш мақсадида яратилган тиоцин субстанциясининг физик-кимёвий 

хоссаларини ўрганиш, клиник олди таҳлилиларини ўтказиш ва тиббиётда кенг қўллашга 

оид тадқиқотларни олиб бориш долзарб муаммодир. 

Ишнинг мақсади: Тиоцин субстанцияси синтези ҳамда физик-кимёвий 

хоссаларини ўрганиш. 

Натижалар: Дастлаб -липой кислота ҳамда Zn(CH3COO)2 тузи 1:1 нисбатда 

ўлчаб олинди. Шундан сўнг, тиоцин субстанцияси синтезини амалга ошириш учун 

тиоктат кислота оз-оздан спиртда эритилиб, мазкур модданинг спиртли эритмаси 

олинди. Олинган эритмада рух ацетат тузи эритилди. Мазкур жараён 60-80°C ҳароратда 

300 айланиш/дақ тезликда 15-20 дақиқа мобайнида MS7-H550-S русумли магнитли 

айлантиргичда амалга оширилди. Ҳосил бўлган эритма филтрланди ҳамда SH-DO-54FG 

русумли қуритиш шкафига 25±2°C ҳароратда 24 соат мобайнида қуритиш учун қўйилди. 

Олинган қуруқ масса 95-98% унумли, оч-сарғиш кукунсимон модда эканлиги аниқланди. 

Кейинги тадқиқотлар Electrothermal IA9100 ускунаси ёрдамида, дастлабки ҳамда синтез 

қилинган модда суюқланиш ҳароратини ўрганишга қаратилди. Бунда моддаларнинг 

суюқланиш ҳароратлари мос равишда: рух ацтетат – 237-242°C, -липой кислота – 56,3-

62,7°C ва тиоцин – 92,4-122,5°C га тенг эканлиги ҳамда ўзаро бир-биридан фарқланиши 

аниқланди. Сўнги изланишлар натижаси олинган тиоцин субстанцияси хлороформ 

эритмасида яхши эришини кўрсатди.  

Хулоса: Тиоцин субстанциясининг айрим физик-кимёвий хоссалари ўрганилди 

ҳамда эритувчиси аниқланди. Хусусан, тиоцин 92,4-122,5°C ҳароратда суюқланувчи, оч-

сарғиш кукунсимон модда эканлиги аниқланди. 

